
Shri Mahaganapati Panchakam

ಶ್ರೀಮಹಾಗಣಪತಿಪಂಚಕಂ

ಪ್ರಾತಃ ಸ್ಮರಾಮಿ ಗಣನಾಥಮುಖಾರವಿಂದಂ
ನೇತ್ರತ್ರಯಂ ಮದಸುಗಂಧಿತಗಂಡಯುಗ್ಮಂ .

ಶುಂಡಂಚ ರತ್ನಘಟಮಂಡಿತಮೇಕದಂತಂ
ಧ್ಯಾನೇನ ಚಿಂತಿತಫಲಂ ವಿತರನ್ನಮೀಕ್ಷ್ಣಂ .. 1..

ಪ್ರಾತಃ ಸ್ಮರಾಮಿ ಗಣನಾಥಭುಜಾನಶೇಷಾ-
ನಬ್ಜಾದಿಭಿರ್ವಿಲಸಿತಾನ್ ಲಸಿತಾಂಗದೈಶ್ಚ .
ಉದ್ದಂಡವಿಘ್ನಪರಿಖಂಡನಚಂಡದಂಡಾನ್
ವಾಂಛಾಧಿಕಂ ಪ್ರತಿದಿನಂ ವರದಾನದಕ್ಷಾನ್ .. 2..

ಪ್ರಾತಃ ಸ್ಮರಾಮಿ ಗಣನಾಥವಿಶಾಲದೇಹಂ
ಸಿಂದೂರಪುಂಜಪರಿರಂಜಿತಕಾಂತಿಕಾಂತಂ .

ಮುಕ್ತಾಫಲೈರ್ಮಣಿಗಣೈರ್ಲಸಿತಂ ಸಮಂತಾತ್
ಶ್ಲಿಷ್ಟಂ ಮುದಾ ದಯಿತಯಾ ಕಿಲ ಸಿದ್ಧಲಕ್ಷ್ಮ್ಯಾ .. 3..

ಪ್ರಾತಃ ಸ್ತುವೇ ಗಣಪತಿಂ ಗಣರಾಜರಾಜಂ
ಮೋದಪ್ರಮೋದಸುಮುಖಾದಿಗಣೈಶ್ಚ ಜುಷ್ಟಂ .

ಶಕ್ತ್ಯಷ್ಟಭಿರ್ವಿಲಸಿತಂ ನತಲೋಕಪಾಲಂ
ಭಕ್ತಾರ್ತಿಭಂಜನಪರಂ ವರದಂ ವರೇಣ್ಯಂ .. 4..

ಪ್ರಾತಃ ಸ್ಮರಾಮಿ ಗಣನಾಯಕನಾಮರೂಪಂ
ಲಂಬೋದರಂ ಪರಮಸುಂದರಮೇಕದಂತಂ .

ಸಿದ್ಧಿಪ್ರದಂ ಗಜಮುಖಂ ಸುಮುಖಂ ಶರಣ್ಯಂ
ಶ್ರೇಯಸ್ಕರಂ ಭುವನಮಂಗಲಮಾದಿದೇವಂ .. 5..

ಯಃ ಶ್ಲೋಕಪಂಚಕಮಿದಂ ಪಠತಿ ಪ್ರಭಾತೇ
ಭಕ್ತ್ಯಾ ಗೃಹೀತಚರಣೋ ಗಣನಾಯಕಸ್ಯ .
ತಸ್ಮೈ ದದಾತಿ ಮುದಿತೋ ವರದಾನದಕ್ಷಃ
ಚಿಂತಾಮಣಿರ್ನಿಖಿಲಚಿಂತಿತಮರ್ಥಕಾಮಂ .. 6..

ಇತಿ ಶ್ರೀದತ್ತಾತ್ರೇಯಾನಂದನಾಥವಿರಚಿತಂ ಶ್ರೀಮಹಾಗಣಪತಿಪಂಚಕಂ
ಸಂಪೂರ್ಣಂ ..

